
						ਵਿਕੀਸਰੋਤ ਤੋਂ

					

					


					
					
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਸਾਵੀਂ ਦੇ ਕੇ ਲਵੋ ਸਵਾਈ। 

ਡਿਉਂਢੀਆਂ ਤੇ ਬਾਜੀ ਲਾਈ। 

ਇਹ ਮੁਸਲਮਾਨੀ ਕਿੱਥੇ ਪਾਈ। 

ਇਹ ਤੁਹਾਡੀ ਕਿਰਦਾਰ ਕੈਸੀ ਤੋਬਾ ਹੈ।



ਜਿੱਥੇ ਨਾ ਜਾਣਾ ਤੂੰ ਓਥੇ ਜਾਈਂ।

ਹੱਕ ਬੇਗਾਨਾ ਮੁੱਕਰ ਜਾਂਦੇ। 

ਕੂੜ ਕਿਤਾਬਾਂ ਸਿਰ ਤੇ ਗਏਂ।

ਇਹ ਤੇਰਾ ਇਤਬਾਰ ਕੈਸੀ ਤੋਬਾ ਹੈ।



ਮੂੰਹੋਂ ਤੋਬਾ ਦਿਲੋਂ ਨਾ ਕਰਦਾ। 

ਨਾਹੀਂ ਖੌਂਫ ਖੁਦਾ ਦੇ ਧਰਦਾ। 

ਇਸ ਤੋਬਾ ਥੀਂ ਤੋਬਾ ਕਰੀਏ 

ਤਾਂ ਬਖਸ਼ੇ ਗੱਫਾਰ ਕੈਸੀ ਤੋਬਾ ਹੈ। 

ਤੋਬਾ ਨਾ ਕਰ ਯਾਰ.....



ਬੁੱਲਾ ਸ਼ਹੁ ਦੀ ਸੁਣੇ ਹਕਾਇਤ 

ਹਾਦੀ ਪਕੜਿਆ ਹੋਈ ਹਦਾਇਤ 

ਮੇਰਾ ਮੁਰਸ਼ਦ ਸ਼ਾਹ ਅਨਾਇਤ 

ਉਹ ਲੰਘਾਏ ਪਾਰ ਕੈਸੀ ਤੋਬਾ ਹੈ 

ਤੋਬਾ ਨਾ ਯਾਰ ਕੈਸੀ ਤੋਬਾ ਹੈ

ਨਿਤ ਪੜਦੇ ਇਸਤਗਵਾਰ ਕੈਸੀ ਤੋਬਾ ਹੈ।







ਨੀ ਮੈਨੂੰ ਲੱਗੜਾ ਇਸ਼ਕ ਅਵੱਲ ਦਾ







ਨੀ ਮੈਨੂੰ ਲੱਗੜਾ ਇਸ਼ਕ ਅਵੱਲ ਦਾ। 

ਅਵੱਲ ਦਾ ਰੋਜ਼ ਅਜ਼ਲ ਦਾ



ਵਿੱਚ ਕੜਾਹੀ ਤਲ-ਤਲ ਜਾਵੇ 

ਤਲਿਆਂ ਨੂੰ ਚਾ ਤਲਦਾ।

